
Jyeshthamasakrite Shivashatashtanama Stotram Masa3

జ్యేష్ఠమాసకృతే  శివశతాష్టనామస్తోత్రమ్   మాస ౩

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

నమోజ్యేష్ఠాయ  హృష్టాయ  శిపివిష్టాయ  ధావతే ॥ ౪౭॥
నమః పుష్టిప్రసాదాయ   గోవృషాయ కకుద్మినే ।
అభ్యుదీర్ణాయ  శాన్తాయ వజ్రహస్తాయ  శస్త్రిణే  ॥ ౪౮॥
నమ ఆశావసానాయ సహమానాయ హేతవే ।
ధ్వజినే దణ్డినే  చైవ  బమ్భరాయ ప్రసాదినే  ॥ ౪౯॥
ఉరుగవ్యాయ కావ్యాయ బభ్రువే  భ్రమతే  నమః ।
నమః స్విష్టాయ  పూర్వాయహుతాయ ప్రహుతాయ  చ ॥ ౫౦॥
సభ్యాయ చ సదస్యాయ సభాయాః పతయే నమః ।
అహింసాయాప్య(ప్ర )లోభాయ పఞ్చాస్యాయ సుధన్వనే ॥ ౫౧॥
త్రిణేత్రాయ   సుపార్శ్వాయ తుష్టాయ  ఉదరాయ చ ।
శివాయ శాన్తరూపాయ శతావర్తాయ తే నమః ॥ ౫౨॥
అన్నాయాసన్నపాలాయ ఆత్తమాలాయ తే నమః ।
నమో భవాయ రుద్రాయ  కద్రుద్రాయ   ప్రచేతసే  ॥ ౫౩॥
నమస్తేన్ద్రియహీనాయ  లేలిహానాయ సృక్విణే ।
విశ్వాయ విశ్వరూపాయ విశ్వస్మై  శిరసే నమః ॥ ౫౪॥
సర్వతః పాణిపాదాయ సర్వేన్ద్రియవిహారిణే  ।
రుద్రాయ  ప్రతిరూపాయ  ఖణ్డచన్ద్రధరాయ   చ ॥ ౫౫॥
విశ్వోత్పత్తివినాశాయ షడూర్మిరహితాయ చ ।
నమః సిద్ధాయ  సాధ్యాయ యమానాం పతయే నమః ॥ ౫౬॥
మయోభువే శమ్భవే చ విభవే ప్రభవే  నమః ।

దున్దుభ్యాయాహనన్యాయ  శఙ్గాయాథ  ప్రమాయ  చ ॥ ౫౭॥
సువీరాయ సుఘోరాయ అక్షోభ్యక్షోభణాయ చ ।
సుప్రజాయ  సుమేధ్యాయ సుధామ్నేఽనన్తచక్షుషే ॥ ౫౮॥
నమో బుద్ధాయ  శుద్ధాయ  బన్ధమోక్షాయ  తే నమః ।
నమస్తేభూతభవ్యాయ వర్తమానాయ దమ్యతే ॥ ౫౯॥
నమో భవాయ భద్రాయ  ఘనఘోషాయ తే నమః ।
ప్రపన్నజనరక్షాయ  భక్తపాపహరాయ చ ॥౬౦॥
సాకేతవాసగోప్యాయ యమమార్గహరాయ  చ ।
భద్రాయ  రుద్రరూపాయ  తన్ద్రాయ  చ నమో నమః ।
నమః స్థూలాయ  సూక్ష్మాయ దృశ్యాదృశ్యాయ గోప్త్రిణే  ॥౬౧॥
వర్షతే  జ్వలతే చైవ  గ్రసతే  హ్రసతే  నమః ।
నమః సుచారుకోశాయ ఉరువక్షశిఖాయ చ ॥౬౨॥
నమో నమః సువర్ణాయ  తపనీయనిభాయతే ।
విరూపాయ ప్రసన్నాయ  సర్వరూపాయ తే నమః ॥౬౩॥
దేవి నామశతాష్టేన  పూజయేజ్జయేష్ఠమాసకే   ।
స్తువీతైవం  మహాదేవం సవ్యేనానేన సర్వదా ॥౬౪॥
తస్యాహం పరమప్రీతో  దిశామి పరమాం గతిమ్ ॥౬౫॥
॥ ఇతి శివరహస్యాన్తర్గతే  ఈశ్వరప్రోక్తం   జ్యేష్ఠమాసకృతే  శివశతాష్టనామస్తోత్రం 
సమ్పూర్ణమ్  ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౧౬
జ్యేష్ఠమాసార్చనమ్  । ౪౭.౨-౬౫॥
- .. shrIshivarahasyam . mahAdevAkhyaH ekAdashamAMshaH . adhyAyaH 16

jyeShThamAsArchanam . 47.2-65..

Notes:

Śiva శివ delivers to Devī దేవీ; Jyeṣṭhamāsakṛte ŚivaŚatāṣṭanāmaStotram జ్యేష్ఠమాసకృతే
శివశతాష్టనామస్తోత్రమ్   comprising of 108 Names ౧౦౮ నామాని of Śiva శివ while

detailing about His Worship during the Jyeṣṭha māsa జ్యేష్ఠ మాస.

2 sanskritdocuments.org



జ్యేష్ఠమాసకృతే  శివశతాష్టనామస్తోత్రమ్   మాస ౩

The corresponding Jyeṣṭhamāsakṛte ŚivaŚatāṣṭaNāmāvaliḥజ్యేష్ఠమాసకృతే  శివశతాష్టనామావలిః
derived from the Jyeṣṭhamāsakṛte ŚivaŚatāṣṭanāmaStotram జ్యేష్ఠమాసకృతే
శివశతాష్టనామస్తోత్రమ్  , and a Jyeṣṭhamāsakṛte ŚivaStutiḥ జ్యేష్ఠమాసకృతే  శివస్తుతిః
can be accessed from one of the links provided below.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 16 are presented on this page.

